
 Timlellit n yilem 

 

Tiɣri n yilem, tettbeddil adeg deg wawal ilmend n tɣessa n wawal-nni. Llant 

tegnatin anda i tettbeddil amkan deg ususru kan, llant tegnatin-nniḍen, tiɣri n yilem, 

tettbeddil amkan ula deg tira.  

- Abeddel n wadeg n yilem deg ususru kan : 

Deg tegnit-a, tiɣri n yilem, ad tbeddel amkan deg ususru kan, maca deg tira 

ad teḥrez amkan-is anasli.   

Imedyaten : 

Tira Asusru 

Yegzem-d [igezm-ed] 

Ɛerqen-as  [ɛreqn-as] 

Ixef-nwen  [ixf-enwen] 

Ismawen-nsent  [ismawn-ensent]  

- Abeddel n wadeg n yilem deg ususru d tira : 

Imedyaten : 

 [yefhem] akked [fehmeɣ] : d sin n wawalen i d-yekkan seg yiwen n ufeggag 

[fhem], mgaraden deg umatar udmawan.  

- [yefhem] : ilem, yella gar : (y) d (f) ; gar (h) d (m).  

- [fehmeɣ] : ilem, yella gar : (f) d (h) : gar (m) d (ɣ).  

 

 [alɣem] akked [ileɣman] : d sin n wawalen i d-yekkan seg yiwen n ufeggag ; 

amezwaru d asuf, wis sin d asget.  

- [alɣem] : ilem, yella gar : (ɣ) d (m). 

- [ileɣman] : ilem, yella gar : (l) d (ɣ).   

 


